
BALIQCHILIK XO‘JALIKLARINI 
RЕJALASHTIRISHNING 
AHAMIYATI VA BOSQICHLARI
Dosmuratova Shaxista Kengashovna
Qoraqalpog‘iston qishloq xo‘jaligi va agrotexnologiyalar instituti tayanch 
doktoranti

Annotatsiуa: Maqolada baliqchilik xo‘jaliklarini rejalashtirishning ahamiyati va bosqichlari yoritilgan. Baliqchilik xo‘jalikla-
rini rejalashtirishning ahamiyati ochib berilgan. Rejalashtirish bosqichlarini ishlab chiqish bo‘yicha xulosalar shakllan-
tirilgan va tavsiyalar berilgan.

Kalit so‘zlar: baliqchilik xo‘jaliklari, rejalashtirish, rejalashtirish bosqichlari, biznes-reja.
Abstraсt: The article describes the meaning and stages of fisheries planning. The importance of fisheries planning is 
revealed. Conclusions on the development of planning stages are drawn up and recommendations are given.

Keу words: fishing, planning, planning stages, business plan.
Аннотация: В статье описаны значение и этапы планирования рыболовства. Выявлена важность планирования 
рыболовства. Сформированы выводы по разработке этапов планирования и даны рекомендации.

Ключевые слова: рыболовство, планирование, этапы планирования, бизнес-план.

K I R I S H
Baliqchilik tarmog‘i oziq-ovqat xavfsizligini ta’minlashda va aholiga oqsilga boy, sifatli baliq mahsulotlari yet-

kazib berishda muhim rol o‘ynaydi. Baliqchilik tarmog‘ini rivojlantirishga davlatimiz tomonidan alohida e’tibor beril-
moqda. Buni quyidagi normativ-huquqiy hujjatlar qabul qilinishida ham ko‘rishimiz mumkin: O‘zbekiston Respub-
likasi Prezidentining 2017-yil 1-maydagi “Baliqchilik tarmog‘ini boshqarish tizimini takomillashtirish chora-tadbirlari 
to‘g‘risida”gi PQ-2939-son qarori [1], 2018-yil 6-apreldagi “Baliqchilik tarmog‘ini jadal rivojlantirishga doir qo‘shimcha 
chora-tadbirlar to‘g‘risida”gi PQ-3657-son [2], 2018-yil 6-noyabrdagi “Baliqchilik sohasini yanada rivojlantirishga 
doir qo‘shimcha chora-tadbirlar to‘g‘risida”gi PQ-4005-son [3] qarorlari, O‘zbekiston Respublikasi Vazirlar Mah-
kamasining 2017-yil 13-sentyabrdagi “Baliqchilik tarmog‘ini kompleks rivojlantirish chora-tadbirlari to‘g‘risida”gi 
719-son [4], 2018-yil 31-iyuldagi “Baliqchilik sohasidagi ilmiy faoliyatni yanada takomillashtirish chora-tadbirlari 
to‘g‘risida”gi 606-son [5] qarorlari. Mazkur qarorlarda belgilangan vazifalarni bajarish muhim hisoblanadi.

Baliqchilik xo‘jaliklarida ishlarni bir maromda tashkil etishda mukammal rejalashtirish katta ahamiyatga 
ega. Rejalashtirish –  bu rejalarni ishlab chiqish jarayoni va ishlab chiqilgan rejalar orqali korxonani boshqa-
rishning iqtisodiy usuli. Reja –  baliqchilik xo‘jaligini rejalashtirish davri oxiridagi kelajakdagi holatining ilmiy 
asoslangan modeli. Bu prognozga asoslanadi. U rejalashtirish obyektining maqsadini, maqsadga erishish 
vositalarini ko‘rsatadi, miqdoriy va sifat ko‘rsatkichlarini, ularga erishish yo‘llari va vositalarini belgilaydi, ularni 
amalga oshirish vaqtini va ularning bajarilishini nazorat qilish usullarini belgilaydi. Reja buyruq kuchiga ega. 
Reja nafaqat baliqchilik xo‘jaligi ichidagi iqtisodiyot, balki iqtisodiyotdan tashqaridagi vaziyat, ya’ni soliq va 
kredit tizimi, tovar va xizmatlar bozoridagi pozitsiyasi, raqobatchilarning niyatlari bilan ham bog‘lanishi kerak.

A D A B I Y O T L A R  S H A R H I
Xorijlik iqtisodchi olimlar A.S.Antonova, K.A.Aksenovlar fikricha, “Baliqchilik xo‘jaliklarini prognozlash va 

rejalashtirish tizimi deganda korxona mahsulotlari va xizmatlarining asosiy turlarini, uni uzoq muddatli rivojlanti-
rishning eng muhim iqtisodiy va ijtimoiy maqsadlarini, taklif qilingan uzoq muddatli maqsad va vazifalarni hal qilish 
uchun eng yaxshi texnik vositalar va tashkiliy usullarni erkin tanlashning ilmiy asoslangan tizimi tushuniladi” [6].

Xorijlik soha mutaxassisi N.V.Mitropolskaya-Rodionova uzoq muddatli rejalashtirish masalalariga to‘xtalib 
o‘tgan: “Baliqchilik xo‘jaligining istiqbolli uzoq muddatli strategik rejasi quyidagi bo‘limlardan iborat: 

●   faoliyatning maqsadi va yo‘nalishlari;
● uzoq muddatli vazifalar;
● asosiy strategiya;
● funksional strategiyalar, xususan: marketing, ilmiy-tadqiqot, ishlab chiqarish, tashkiliy o‘zgarishlar, moli-

yaviy, ijtimoiy va ekologik strategiyalar;
● eng muhim dasturlarning tavsifi;

● tashqi operatsiyalar tavsifi;
● kapital qo‘yilmalar hajmi va resurslarni taqsimlash;
● zaxira strategiyalarini shakllantirish” [7].
Respublikamizdan iqtisodchi olim B.Y.Menglikulov fikricha, “Xo‘jalik faoliyatini rejallashtirishda uzoq, o‘rta, 

qisqa muddatli va operativ rejalashtirish jarayoni o‘zaro bog‘liq holda amalga oshirilishi lozim. Uzoq muddatli 
rejalashtirish xo‘jalikka ko‘plab ustunlik va qo‘shimcha imkoniyat beradi. Xususan:

● xo‘jalik rahbarining doimiy ravishda korxona kelajagi to‘g‘risida o‘ylashga majbur etadi va mutaxassislar 
fikrini shakllantiradi;

● xo‘jalikning joriy faoliyatida amalga oshiriladigan tadbirlar mutanosibligini ta’min etishga sharoit yaratadi; 
–  xo‘jalik faoliyati natijalarining reja ko‘rsatkichlari bilan taqqoslanishi va nazorat uchun imkon yaratadi;

● xo‘jalik rahbar va xodimlari ishlab chiqarish kelajagining aniq mo‘ljalini ko‘z oldiga keltiradi;
● xo‘jalikni tabiiy ofat, resurs ta’minotidagi salbiy o‘zgarish yoki bozor kon’yu’nkturasi o‘zgarishiga tayyor 

turishga undaydi va qisqa muddatli rejalar va operativ reja ishlab chiqishda “nazorat raqami” vazifasini 
bajaradi” [8, 9, 10].

T A H L I L  V A  N A T I J A L A R
Baliqchilik xo‘jaligini rejalashtirish quyidagilarga qaratilishi maqsadga muvofiq bo‘ladi:
a) uni amalga oshirishning moddiy manbalari va bozor talabini hisobga olgan holda ishlab chiqarishni 

rivojlantirishning asosiy yo‘nalishlari va nisbatlarini belgilash;
b) baliqchilik xo‘jaligi imkoniyatlari va barcha turdagi resurslardan optimal foydalanishni ta’minlash orqali 

xo‘jalik faoliyati samaradorligini oshirish.
Xo‘jalik ichidagi rejalashtirish quyidagilarni o‘z ichiga olishi lozim: korxonaning yakuniy va oraliq maqsadla-

rini aniqlash, maqsadlarga erishish uchun hal qilinishi kerak bo‘lgan vazifalarni aniqlash, ushbu muammolarni 
hal qilish vositalari va usullarini, zarur resurslarni, ularning manbalari va taqsimlash usullarini aniqlash.

Bozor munosabatlari sharoitida baliqchilik xo‘jaliklarida xo‘jalik ichidagi rejalashtirish uzoq va o‘rta muddatli 
strategik rejalashtirish, qisqa muddatli biznes rejalashtirish va ishlab chiqarishni operativ rejalashtirish bilan 
ifodalanadi.

Istiqbolli uzoq muddatli strategik rejalashtirish baliqchilik xo‘jaligining asosiy maqsadlarini aniqlashdan 
iborat bo‘lib, maqsadlarga erishish uchun vositalar va usullarni hisobga olgan holda kutilayotgan yakuniy nati-
jalarni aniqlashga va buning uchun zarur resurslarni ta’minlashga qaratilishi lozim. Uzoq muddatli rejalashti-
rish 10 yil va undan ko‘proq vaqtni qamrab oladi, butun boshqaruv tizimining ishlashiga ta’sir qiladi va muhim 
resurslarni jalb qilishga asoslanadi. Uzoq muddatli rejalashtirish o‘rta muddatli strategik reja uchun asos bo‘ladi.

O‘rta muddatli strategik rejalashtirish 5 yil davomida ishlab chiqilgan uzoq muddatli strategik rejada belgi- 
langan maqsadlarga erishishdir. O‘rta muddatli strategik rejada miqdoriy ko‘rsatkichlar, ishlab chiqarilgan mah-
sulotlar to‘g‘risidagi ma’lumotlar, asosiy kapitalga investitsiyalar va ularni moliyalashtirish manbalari to‘g‘risidagi 
ma’lumotlar batafsilroq keltiriladi.

Qisqa muddatli biznes rejalashtirish – yillik biznes-rejani ishlab chiqish orqali o‘rta muddatli strategik rejada 
belgilangan maqsadlarni amalga oshirishdir. U rejada ko‘zda tutilgan barcha vazifalarni hal qilish, aniq resurs-
lardan foydalanish, shu jumladan, yangi texnologiyani joriy etish vositalari va usullarini batafsil ishlab chiqadi.

Biznes-rejalashtirishni ikki jihatdan ko‘rib chiqish maqsadga muvofiqdir: 
a) baliqchilik xo‘jaligini joriy yil uchun iqtisodiy va ijtimoiy rivojlantirishning asosiy rejasi vazifasini baja-

radi. U korxonani rivojlantirishning barcha masalalarini ko‘rib chiqadi: iqtisodiy, ijtimoiy, ekologik,  
tabiatni muhofaza qilish, shuningdek, baliqchilik xo‘jaligining o‘rta va qisqa muddatli istiqbolda barqaror 
rivojla nishining maqsadlari, vazifalari va modelini asoslaydi, yo‘llari va mexanizmlarni belgilaydi; 
ularga erishish uchun zarur resurslarni aniqlaydi. Biznes rejalashtirish operatsion va ishlab chiqarishni 
rejalashtirish uchun asos hisoblanadi; 

b) har qanday bitim, loyiha bo‘yicha biznes-reja shaklida baliqchilik xo‘jaligini iqtisodiy va ijtimoiy rivojlan-
tirishning asosiy rejasiga qo‘shimcha sifatida ishlaydi. U korxona rivojlanishining barcha masalalarini 
ko‘rib chiqmaydi, balki mahsulotning yangi turini yetishtirishni amalga oshirish, har qanday operatsi-
yani amalga oshirishga qaratiladi va 1-3 yil muddatga tuziladi. Birinchi yil ko‘rsatkichlari har oy uchun, 
ikkinchi yil chorak uchun, uchinchi yil uchun rejalashtiriladi.

Baliqchilik xo‘jaliklarida operativ rejalashtirish mavsumiy ishlar uchun jadvallar bilan ifodalanadi.
Baliqchilik xo‘jaligini istiqbolli uzoq muddatli strategik rejalashtirish –  bu nafaqat mahsulot va resurslar, 

balki bozordagi mumkin bo‘lgan o‘zgarishlarni hisobga olgan holda, korxonani rivojlantirish bo‘yicha (10 yil va 
undan ko‘proq) uning uzoq muddatli strategik maqsadlarini aniqlash (mehnat, moddiy), balki tabiiy, ekologik, 
ijtimoiy, tashqi iqtisodiy va boshqa omillarni aniqlashdir.

Uzoq muddatli istiqbolli rejaning mohiyati korxonaning uzoq muddatli rivojlanish konsepsiyasini, shu jum-
ladan, strategik yo‘nalishlar va rivojlanish dasturlarini, belgilangan maqsadlarga erishishni ta’minlaydigan eng 
muhim tadbirlarni amalga oshirishning mazmuni va ketma-ketligini aniqlashdan iborat. 

Uzoq muddatli reja quyidagilarga mo‘ljallangan bo‘lishi lozim: investitsiyalarning yo‘nalishlari va hajmini 
hamda ularni moliyalashtirish manbalarini belgilash; texnik yangiliklar va ilg‘or texnologiyalarni joriy etish; ishlab 
chiqarishni diversifikatsiya qilish va mahsulotlarni yangilash; kadrlar siyosatini takomillashtirish; maqsadlarga 
erishish uchun korxona va uning alohida bo‘linmalarini boshqarishni tashkil etish va takomillashtirish.

X U L O S A
Xulosa qilib aytganda, baliqchilik xo‘jaligining uzoq muddatli strategik rejasini ishlab chiqish bosqichlari 

quyidagi ketma-ketlikda amalga oshirilishi tavsiya etiladi:
● tashqi muhitni tahlil qilish va baholash. U makro muhitni o‘rganishni, ya’ni, mamlakat iqtisodiyotining 

holati, iqtisodiyotni huquqiy tartibga solish, tabiiy muhit va resurslar, jamiyatning ijtimoiy va madaniy 
tarkibiy qismlari, ilmiy-texnikaviy darajasi, infratuzilmasi va h.k., shuningdek, atrof-muhitning, ya’ni, xari-
dorlar, yetkazib beruvchilar, raqobatchilar, mehnat bozori, moliya va kredit tashkilotlari va boshqalarning 
korxonalarga bevosita ta’sirini o‘z ichiga olishi lozim; 

● ichki muhitni tahlil qilish va baholash. U ishlab chiqarish, marketing, resurslarni tahlil qilish va baho- 
lashni, mahsulotni bozorga ilgari surishni o‘z ichiga oladi. Xo‘jalikning o‘z maqsadlariga erishish jara-
yonida ishonishi mumkin bo‘lgan ichki imkoniyatlari va salohiyatini aniqlashga imkon berishi kerak;

● xo‘jalikning iqtisodiy siyosatini aniqlash. Baliqchilik xo‘jaligining siyosati maksimal foyda olishga, xo‘jalik 
faoliyati esa, tovar baliqlarini hovuzlar va qafaslarda yetishtirish, shuningdek, uni qisman qayta ishlash 
va sotishga qaratilishi lozim;

● xo‘jalikning maqsad va vazifalarini belgilash. Baliqchilik xo‘jaligining asosiy iqtisodiy maqsadlari quy-
idagilardan iborat: iqtisodiy o‘sish, ya’ni korxonalarning ko‘proq va sifatli mahsulotlar va tovarlar ishlab 
chiqarishni ta’minlashga intilishi; to‘liq bandlik, bu ishlashga tayyor va qodir bo‘lgan barcha ishchilar 
uchun mos kasb imkoniyatini nazarda tutadi; barcha mavjud cheklangan ishlab chiqarish resurslarining 
ulardan foydalanish uchun maqbul minimal xarajatlar bilan maksimal rentabelligini tavsiflovchi iqtisodiy 
samaradorlik; iqtisodiy erkinlik, bu barcha mutaxassislar va ijrochilarga o‘z faoliyat sohasida yuqori 
darajadagi mustaqillik va ijodkorlikka ega bo‘lish imkonini beradi; daromadlarni adolatli taqsimlash, 
barcha toifadagi xodimlarga munosib haq to‘lashni ta’minlashni oz ichiga olishi zarur. Baliqchilik xo‘jali- 
gining asosiy vazifalari: ishlab chiqarish samaradorligini oshirish, ya’ni, foydaning ortishi, tannarxning va 
energiya zichligining kamayishi; korxonaning to‘liq ishlab chiqarish quvvatiga erishishi va boshqalar;

● asosiy strategiyani aniqlash va strategik alternativni tanlash. Asosiy strategiya quyidagilarni o‘z ichiga 
olishi kerak:

a) korxonaning ishlab chiqarish, sotish, investitsiyalar va boshqalar hajmini oshirish niyatini nazarda tutuv- 
chi o‘sish strategiyasini;

b) barqarorlashtirish strategiyasi, sotish va daromadlarning beqarorligi sharoitida korxona faoliyati rejasini;
d) korxonaning chuqur inqirozi sharoitida qo‘llaniladigan omon qolish strategiyasini o‘z ichiga olishi lozim.
Shunday qilib, baliqchilik xo‘jaliklari ichki rejalashtirishda uzoq va o‘rta muddatli strategik rejalashtirish, 

biznes-rejalashtirish va operativ rejalashtirishga alohida e’tibor qaratishi va yuqorida keltirilgan ketma-ketlikda 
amalga oshirishi muhim ahamiyat kasb etadi. 

